
Aski eta sobera 
Oroitzen ahal zarete? Fernando 

Buesa, «vice-Lendakari»... Jose Ra-
món Recalde, «portavoz del Go-
bierno Vasco».,. Arzalluz, Múgica 
Herzog-en eskutik... Gogorra izan 
da gero! 

Hogei urtez jasan dugu «demó-
cratas/violentos» sailketa lotsagarri 
hura. Bizia emateko gertu egon di-
ren gudariek 5, 10, 15, 20 urte eman 
dituzte preso, azkeneko gaiztagine-
kin nahasirik, zerbait esan zezakete-
nak isiltzen zirelarik. Edo-ta... txa-
loka hasten! 

Baina, kasu! Deskalabroa ez da 
amaitu. Lehen «violento» hitzaren 
atzean biltzen ziren gorrotoa eta he-
rra, orain mozorro berriz jantzirik 
datoz, baina muin berberarekin. 
«Frentismo» hitzak hartu du segida. 

Baina Frente Española hor da-
go, sendo. Zein da, bada, Buesaren 
eta Mosqueraren arteko desberdin-
tasuna? Ezin digute erantzun. Nos-
ki! Politikagintza errealaren alorre-
an, eta Euskal Herriari buruz 
bereziki, PPk eta PSOEk desberdin-
tasunik batere ez dutelako. 

Kontraesan nagusiak, bigarren 
mailako diferentzien gainetik, «uni-
dad de acción concertada en torno 
a un programa común mínimo» 
ekartzen baitu (Telesfororen hitzak 
dakartzat orain hona). Eta horri, 
jaun andereok. «F.L.N.» deritzo. Si-
gla hirukun hau ez dugu guk asma-
tu; behin eta berriz errepikatzen den 
errealitate bakarrari dagokiolako. 

Badirudi azkeneko hogei urte 
honetan jasan dugun izurritea, hala 
ere, gainditua dagoela funtsean, eta 
Ajuria-Enea-ren 

abertzalea betirako joana dela. 
Agian bai! 

Hori dela bide. Madril sutan da-
go, erotuta, etsita, nola joka ez da-
kiela. Euskal Herriak bidea ongi 
hautatu duen seinale segurua. Sina-
tu egin behar orain denok ekainaren 
13an bide honi eutsiko diogula. 

